
ΑΚΟΛΟΥΘΙΑ 18-10- 

† Μνήμη Λουκᾶ τοῦ ἀποστόλου καὶ 

Εὐαγγελιστοῦ. 

† Μαρίνου μάρτυρος τοῦ γέροντος. 

Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος γ΄. 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ, ὅτι ἀγαθός, ὅτι εἰς τόν 

αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ,β΄. Πάντα τὰ ἔθνη 

ἐκύκλωσάν με, καὶ τῷ ὀνόματι 
Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

ΑΠΟΛΥΤΙΚΙΑ 

Ἦχος δ́. Ταχὺ προκατάλαβε.  

Ἀκέστωρ σοφώτατος ἱερομύστα 
Λουκᾶ, ζωγράφος πανάριστος τῆς 
Θεοτόκου Μητρός, ἐδείχθης Ἀπό-
στολε, ἔγραψας μάκαρ λόγους, διὰ 

Πνεύματος θείου, ἔδωκας ἐννοῆσαι 
συγκατάβασιν ἄκραν, Χριστοῦ τῆς 
παρουσίας, διὸ πρέσβευε σωθῆναι 
ἡμᾶς. 

Δόξα Πατρί... Ἕτερον.  

Ἦχος πλ. ά, Τὸν συνάναρχον Λόγον. 

Ἰατρὸς ἀνεδείχθης ψυχῆς καὶ 
σώματος, ὡς Μαθητὴς τοῦ Σω-
τῆρος Λουκᾶ Ἀπόστολε· ὅθεν πά-
ρεχε ἀεὶ τὴν σὴν ἀντίληψιν, τοῖς 
προσιοῦσιν ἰατροῖς τῇ πρεσβείᾳ 
σου σοφέ, ὡς ἔχων πλουσίαν χάριν, 
καὶ ἐκδυσώπει ἀπαύστως, ἡμῖν δι-
δόναι θεῖον ἔλεος. 

Καὶ νῦν...Θεοτοκίον ὅμοιον 

Χαῖρε πύλη Κυρίου ἡ ἀδιόδευ-
τος, χαῖρε τεῖχος καὶ σκέπη τῶν 
προστρεχόντων εἰς σέ, χαῖρε 
ἀχείμαστε λιμὴν καὶ Ἀπειρόγαμε, 
ἡ τεκοῦσα ἐν σαρκὶ τὸν Ποιητὴν 
σου καὶ Θεόν, πρεσβεύουσα μὴ 

ἐλλείπῃς, ὑπὲρ τῶν ἀνυμνούντων, 
καὶ προσκυνούντων τὸν τόκον σου. 

Συναπτὴ μικρά καὶ ἡ Ἐκφώνησις 

  Ὅτι σὸν τὸ κράτος…    
ΚΑΘΙΣΜΑΤΑ 

Μετὰ τὴν ά  Στιχολογίαν,  

Ἦχος ά. Τὸν τάφον σου Σωτήρ. 

Ὡς ἥλιον εὑρὼν Παῦλον τὸν 
θεηγόρον, ηὐγάσθης παρ᾽ αὐτοῦ, τῇ 
τοῦ Πνεύματος αἴγλῃ, καὶ θεῖος 
Ἀπόστολος, τοῦ Χριστοῦ ἐχρημάτι-
σας· τὴν σοφίαν γὰρ τὴν ἀληθῆ 

ἀγαπήσας, ἀπεμώρανας τὴν κο-
σμικὴν ἀγνωσίαν, τῷ θείῳ κη-
ρύγματι. 

Δόξα Πατρί... 

Ἦχος πλ. ά. Τὸν συνάναρχον Λόγον. 

Εἰς τὴν σύμπασαν κτίσιν ὁ θεῖος 
φθόγγος σου, ἐξεχύθη ὡς φέγγος 
ζωῆς Ἀπόστολε, καὶ τῶν δογμάτων 

σου Λουκᾶ ταῖς ἐπιλάμψεσιν, ἀνα-
κηρύττει ἐμφανῶς, τοῖς ἐν ζόφῳ 
τῶν δεινῶν, τὴν γέννησιν τοῦ Σω-
τῆρος, καὶ τὸ ἑκούσιον πάθος, καὶ 
τὴν τριήμερον ἀνάστασιν. 

Καὶ νῦν...Θεοτοκίον   

Τῆς ἁγνῆς Θεοτόκου καὶ θε-
ομήτορος, τῆς τεκούσης τὸν Λόγον 
τοῦ προανάρχου Πατρός, τὸν χα-
ρακτῆρα τῆς μορφῆς, ὡς καθι-
στόρησας, ταύτῃ παρέστησας 
αὐτόν, ἥτις ἐβόησε Λουκᾶ· Ἡ χάρις 
εἴη ἐν τούτῳ, τοῦ ἐξ ἐμοῦ γεννη-
θέντος, πρὸς σωτηρίαν πάσης 

κτίσεως. 
Μετὰ τὴν β' Στιχολογίαν 

Ἦχος δ΄  

 Ταχὺ προκατάλαβε. 

Τοῦ Λόγου Ἀπόστολος καὶ 
ὑπηρέτης σοφός, τοῦ Παύλου 
συνέκδημος  καὶ   φοιτητὴς ἱερός, 
Λουκᾶ ἐχρημάτισας·   τούτου   γὰρ 
ἀνενδότως, ἠκολούθεις τοῖς 

τρόποις, γράφων ὡς ζωῆς ῥήσεις, 
τοὺς αὐτοῦ θείους λόγους, οὕς νῦν 
ἡ Ἐκκλησία κατέχουσα τέρπεται. 

Δόξα Πατρί... Τό αὐτό 

Καὶ νῦν...Θεοτοκίον ὅμοιον  

Ὡς θάλαμος πάμφωτος τὸν 
Θεὸν Λόγον χωρεῖς, ὡς τράπεζα 
ἔμψυχος ἐν ταῖς χερσί σου κρατεῖς, 
τὸν πάντα βαστάζοντα· τοῦτον 
ἁγνή δυσώπει, ἐκ χειρὸς ἀλλο-

τρίου, ῥῦσαί με καὶ τῷ θείῳ, κα-
ταυγάσει με φέγγει· σοὶ γὰρ ἀπὸ 
καρδίας, κόρη προσέδραμον. 

Μετά τον Πολυέλεον 

Ἦχος πλ. δ΄  

Τὴν σοφίαν καὶ Λόγον. 

Τῆς Ἐδὲμ ὁ θεόβρυτος πο-
ταμός, ὁ τὴν γῆν καταρδεύων 
πνευματικῶς, Λουκᾶς ὁ θεόσοφος, 
ἀνυμνείσθω ἐν ᾄσμασι, τὸ τοῦ 
Εὐαγγελίου θεόπνευστον ὄργανον, 
τὸ ἐκφωνοῦν τῇ κτίσει Τριάδος 

ἐπίγνωσιν· σήμερον γὰρ ὤφθη, τῇ 
σεπτῇ αὐτοῦ μνήμῃ, καὶ παύει νο-
σήματα καὶ διώκει τὰ πνεύματα, 
καὶ ἰᾶται τοὺς κράζοντας· 

Πρέσβευε Χριστῷ τῷ Θεῷ, τῶν 
πταισμάτων ἄφεσιν δωρήσασθαι, 
τοῖς εὐφημοῦσί σε πόθῳ, Ἀπόστολε 
ἔνδοξε. 

Δόξα Πατρί... Καὶ νῦν...  ὅμοιον  

Τοῦ Υἱοῦ σου Παρθένε ταῖς 
ἀστραπαῖς, Ἀποστόλων ὁ θίασος 
πυρσωθείς, φῶς θεῖον γεγένηται ἐν 
λυχνίᾳ ὁρώμενον, καὶ τῇ θεογνω-
σίᾳ φωτίζον τὰ σύμπαντα, καὶ 

ἅλας θεραπεῦον ψυχῶν τὰ 
ἑλκώματα. Ὅθεν ἐκδυσώπει σὺν 
αὐτοῖς Θεοτόκε, ῥυσθῆναι 
κολάσεως, καὶ τυχεῖν θείας χάρι-
τος, τοὺς ἐν πίστει βοῶντάς σοι· 
Χαῖρε ὄρος πῖον Θεοῦ, χαῖρε θεῖον 
τοῦ Λόγου ἀλάβαστρον, χαῖρε τῆς 
παρθενίας, λειμὼν ὁ μυρίπνοος. 

Τὸ ά Ἀντίφωνον τοῦ δ́  ἤχου. 

Ἀντίφωνον Ά. 

Ἐκ νεότητός μου πολλὰ πολεμεῖ 
με πάθη· ἀλλ᾿ αὐτὸς ἀντιλαβοῦ, καὶ 
σῶσον Σωτήρ μου. (δίς) 

Οἱ μισοῦντες Σιών, αἰσχύνθητε 
ἀπὸ τοῦ Κυρίου· ὡς χόρτος γάρ, 

πυρὶ  ἔσεσθε ἀπεξηραμένοι. (δίς) 

Δόξα. 

Ἁγίῳ Πνεύματι πᾶσα ψυχὴ ζω-
οῦται,  καὶ καθάρσει ὑψοῦται,  λα-
μπρύνεται,  τῇ τριαδικῇ μονάδι  ἱε-
ροκρυφίως. 

Καὶ νῦν. 

Ἁγίῳ Πνεύματι, ἀναβλύζει τὰ 
τῆς χάριτος ῥεῖθρα, ἀρδεύοντα,  
ἅπασαν τὴν κτίσιν πρὸς ζωο-
γονίαν. 

Προκείμενον Ἦχος δ' 

Εἰς πᾶσαν τὴν γῆν ἐξῆλθεν ὁ 
φθόγγος αὐτοῦ, καὶ εἰς τὰ πέρατα 
τῆς οἰκουμένης τὰ ῥήματα 
αὐτοῦ.(δίς) 

Στίχ. Οἱ οὐρανοὶ διηγοῦνται δό-

ξαν Θεοῦ, ποίησιν δὲ χειρῶν αὐτοῦ 
ἀναγγέλλει τὸ στερέωμα. 

Εἰς πᾶσαν τὴν γῆν ἐξῆλθεν ὁ 
φθόγγος αὐτοῦ, καὶ εἰς τὰ πέρατα 
τῆς οἰκουμένης τὰ ῥήματα αὐτοῦ. 

Ἡ Τάξις τοῦ Εὐαγγελίου τοῦ Ὄρθρου 

Ἦχος β΄. 

Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Αἰνεσάτω πνοὴ πᾶσα τὸν Κύριον. 
Εὐαγγέλιον 

Ἐκ τοῦ κατὰ  

Δόξα σοι, Κύριε, δόξα σοι. 
Καὶ εὐθὺς ὁ Ν΄ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 

μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-
σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 

τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-

μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους. 

Δόξα Πατρὶ… Ἦχος β΄ 

Ταῖς τοῦ Ἀποστόλου, πρε-
σβείαις Ἐλεῆμον, ἐξάλειψον τὰ 
πλήθη, τῶν ἐμῶν ἐγκλημάτων. 

Καὶ νῦν… 

Ταῖς τῆς Θεοτόκου, πρεσβείαις 
Ἐλεῆμον, ἐξάλειψον τὰ πλήθη, τῶν 
ἐμῶν ἐγκλημάτων. 

Στίχ. Ἐλέησόν με, ὁ Θεός, κατὰ 

τὸ μέγα ἔλεός σου, καὶ κατὰ τὸ 
πλῆθος τῶν οἰκτιρμῶν σου ἐξάλει-
ψον τὸ ἀνόμημά μου. 

Ἰδιόμελον Ἦχος πλ. β'   Γερασίμου. 

Σήμερον, ὁ τῆς κενώσεως τοῦ 
Λόγου ἑρμηνεὺς καὶ τοῦ Εὐαγ-
γελίου συγγραφεὺς ἱερός, Λουκᾶς 
ὁ Ἀπόστολος, ὡς πηγὴ ἐξ οἴκου 
Κυρίου τῇ οἰκουμένῃ προέρχεται· 

ἀρυσώμεθα οὖν πάντες ἀφθαρσίας 
ὕδωρ καὶ τῷ Σωτῆρι βοήσωμεν· Ὁ 
κρατὴρ τῆς ζωῆς, Ὑπερούσιε 
Θεότης, ταῖς τοῦ Ἀποστόλου σου 
πρεσβείαις, ἀποκάθαρον ἡμᾶς ἐκ 
παντὸς μολυσμοῦ σαρκὸς καὶ 
πνεύματος. 

Σῶσον ὁ Θεὸς τὸν λαὸν σου… 

Κύριε, ἐλέησον. Κύριε, ἐλέησον. 
Κύριε, ἐλέησον.(δ΄) 

Ἐλέει καὶ οἰκτιρμοῖς… 

ΚΑΝΟΝΕΣ 

Ὠδὴ ά. Κανὼν τῆς Θεοτόκου, 

Ἦχος πλ. δ́. Ὑγρὰν διοδεύσας. 

Στίχ. Ὑπεραγία Θεοτόκε, σῶσον 

ἡμᾶς 

Σκηνὴ φωτοφόρος καὶ λογική, 
ὑπάρχουσα Κόρη, τοῦ τῶν ὅλων 
δημιουργοῦ, δοχεῖον τῆς θείας 

ἐμφανείας, δι᾿ ἀρετῶν τὴν καρδίαν 
μου ἔργασαι. 

Στίχ. Ὑπεραγία Θεοτόκε, σῶσον 

ἡμᾶς 

Κατεῖδέ σε πάλαι ὁ Ἰακώβ, ἐν 
τύπῳ Παρθένε, θείαν κλίμακα 
ἐμφανῶς· Θεὸς διὰ σοῦ γὰρ κόσμῳ 
ὤφθη, καὶ τῶν βροτῶν τὴν οὐσίαν 
ἀνύψωσεν. 

Στίχ. Ὑπεραγία Θεοτόκε, σῶσον 

ἡμᾶς 

Ἐκύησας Λόγον τὸν τοῦ Πα-
τρός, δυσὶν ἐν οὐσίαις καὶ θελήσε-
σιν ἀληθῶς, ἀτρέπτως Παρθένε 
ἑνωθείσαις, ἐν ὑποστάσει μιᾷ ὡς 

ηὐδόκησε. 

Στίχ. Ὑπεραγία Θεοτόκε, σῶσον 

ἡμᾶς 

Πηγὴ κεκλεισμένη καὶ διαυγής, 
ὡράθης Παρθένε ἐξ ἧς ἔβλυσε δα-
ψιλῶς, τρυφῆς οὐρανίου ὁ χειμάρ-

ρους, παλινζωΐας προρρέων τὰ 
ῥεύματα. 

Κανών α', ᾨδὴ α',  

τοῦ Ἁγίου Ἀποστόλου 

Ἦχος πλ. δ'. Ἡ κεκομμένη  

Στίχ. Ἀπόστολε τοῦ Χριστοῦ 

πρέσβευε ὑπὲρ ἡμῶν. 

Τῆς ἀνωτάτῳ σοφίας τὸ στόμα 
σου, κρατῆρα θεῖον Σοφέ, πάντες 
ἐπιστάμενοι, Ἀπόστολε Λουκᾶ, τὸν 
μέγαν καὶ ἀπόρρητον, τῆς χάριτος 
πλουτοῦντες θησαυρόν, προθύμως 
ἀρυόμεθα, τῷ Κυρίῳ ψάλλοντες· 
Ἐνδόξως γὰρ δεδόξασται. 

Στίχ. Ἀπόστολε τοῦ Χριστοῦ 

πρέσβευε ὑπὲρ ἡμῶν. 

Μυσταγωγῶν σε Χριστὸς τὰ 
οὐράνια, καὶ θεοπνεύστους 
γραφάς, ἀμέσως διανοίγων σοι 

Ἀπόστολε Λουκᾶ, καὶ μύστην ἀνα-
δείκνυσι, καὶ κήρυκα σοφὸν τῶν 
ὑπὲρ νοῦν, εὐτόνως ἀνακράζοντα· 
τῷ Κυρίῳ ᾄσωμεν· Ἐνδόξως γὰρ 

δεδόξασται. 

Δόξα... 

Χειροτονεῖ σε τῷ Παύλῳ 
συνέκδημον, ἡ Ἐκκλησία Χριστοῦ, 
Λουκᾶ παμμακάριστε, τῇ χάριτι 

αὐτοῦ εὐθέως διαλάμποντα, 
ἑπόμενόν τε ἴχνεσιν αὐτοῦ, καὶ συ-
νανακράζοντα. τῷ Κυρίῳ ᾄσωμεν· 
Ἐνδόξως γὰρ δεδόξασται. 

Καὶ νῦν... Θεοτοκίον  

Τῆς ἀνεκφράστου καὶ θείας 
συλλήψεως, τῆς πανυμνήτου 
Ἁγνῆς, τὸν τρόπον διεσάφησας, 
Ἀπόστολε Λουκᾶ, τὸ Πνεῦμα τὸ 
Πανάγιον· ἐλήλυθε σαφῶς γὰρ ἐπ' 
αὐτήν, καὶ Λόγος ἐπεσκίασεν, ᾧ 
συμφώνως ψάλλομεν· Ἐνδόξως 

γὰρ δεδόξασται. 
Ὠδὴ γ´. Κανὼν τῆς Θεοτόκου 

Ἦχος πλ. δ́.. Σὺ εἶ τὸ στερέωμα. 

Στίχ. Ὑπεραγία Θεοτόκε, σῶσον 

ἡμᾶς 

Ἥλιον ἐκλάμψασα παρθενικῶν 
ἐκ λαγόνων σου, μετὰ σαρκὸς τῆς 
δικαιοσύνης, τοὺς ἀνθρώπους 
ἐφώτισας. 

Στίχ. Ὑπεραγία Θεοτόκε, σῶσον 

ἡμᾶς 

Ἄρουρα ἀνήροτος ἡ σὴ γαστὴρ 
ἀναδέδεικται, ὁ γὰρ Χριστὸς τῆς 
ζωῆς ὁ στάχυς ἐκ σοῦ, Δέσποινα 

ἔφυσε. 

Στίχ. Ὑπεραγία Θεοτόκε, σῶσον 

ἡμᾶς 

Στάμνος ἐπουράνιος ἀναδει-
χθεῖσα πανύμνητε, τὸ νοητὸν 

μάννα τοῖς ἀνθρώποις, ὑπὲρ λόγον 
ἐπήγασας. 

Στίχ. Ὑπεραγία Θεοτόκε, σῶσον 

ἡμᾶς 

Φύσιν προσλαβόμενος ἐκ σοῦ ὁ 
Λόγος θεόνυμφε, τὴν τοῦ Ἀδὰμ 
κοινωνεῖ ἀφύρτως, σαρκὸς ἅμα καὶ 
αἵματος. 

Κανών α', ᾨδὴ γ', 

 τοῦ Ἁγίου Ἀποστόλου 

Ἦχος πλ. δ'. 

 Σὺ εἶ τὸ στερέωμα  

Στίχ. Ἀπόστολε τοῦ Χριστοῦ 

πρέσβευε ὑπὲρ ἡμῶν. 

Σοῦ τὸ Εὐαγγέλιον, Λουκᾶ θε-
σπέσιε ἄνωθεν, Ἀνατολήν, ἐπισκε-
ψαμένην, τοὺς ἀνθρώπους 
παρίστησι. 

Στίχ. Ἀπόστολε τοῦ Χριστοῦ 

πρέσβευε ὑπὲρ ἡμῶν. 

Πράξεις ἐνθεώτατα, διαπρατ-
τόμενος ἄριστα, πανευσεβῶς, τὰς 
τῶν Ἀποστόλων, γραφικῶς ἀνι-
στόρησας. 

Δόξα... 

Παῦλος ὁ μακάριος, τῶν ἐγκω-
μίων σοι ἔπλεξε, τὰς ἀπαρχάς, καὶ 
τοὺς σοὺς ἐπαίνους, ἐπιγράψας 
παρέ-θετο. 

Καὶ νῦν... Θεοτοκίον 

Σὲ νῦν μακαρίζουσιν, ὡς προ-
εφήτευσας Ἄχραντε, αἱ γενεαί, 
πᾶσαι τῶν ἀνθρώπων, διὰ σοῦ νῦν 
σῳζόμεναι. 

Συναπτὴ μικρά καὶ ἡ Ἐκφώνησις 

Ὅτι σὺ εἶ ὁ Θεὸς ἡμῶν,… 

Κάθισμα 

Ἦχος πλ. δ'.  

Τὴν Σοφίαν καὶ Λόγον  

Ὡς συνέκδημος Παύλου ἀνα-
δειχθείς, τοὺς ποικίλους κινδύνους 
καρτερικῶς, ὑπέμεινας πα-
νεύφημε, τοῦ Κυρίου Ἀπόστολε, 
καὶ τὸν δρόμον ἀθλήσει, τελέσας 
τῆς πίστεως, σὺν αὐτῷ ἐν ὑψίστοις, 
εὐφραίνει Μακάριε· ὅθεν καὶ τῷ 
κόσμω, τὸ Χριστοῦ Εὐαγγέλιον, 
κηρύξας ἐφώτισας, τὴν ὑφήλιον 

ἅπασαν. Λουκᾶ πανσεβάσμιε, 
πρέσβευε Χριστῷ τῷ Θεῷ, τῶν 
πταισμάτων ἄφεσιν δωρήσασθαι, 
τοῖς ἑορτάζουσι πόθῳ, τὴν ἁγίαν 
μνήμην σου. 

Δόξα... Καὶ νῦν... Θεοτοκίον 

Τὴν οὐράνιον πύλην καὶ κι-
βωτόν, τὸ πανάγιον ὄρος τὴν φω-
ταυγῆ, νεφέλην ὑμνήσωμεν, τὴν 
ἀκατάφλεκτον βάτον, τὸν λογικὸν 
Παράδεισον, τῆς Εὔας τὴν ἀνάκλη-

σιν, τῆς οἰκουμένης πάσης, τὸ μέγα 
κειμήλιον, ὅτι σωτηρία, ἐν αὐτῇ 
διεπράχθη, τῷ κόσμῳ καὶ ἄφεσις, 
τῶν ἀρχαίων ἐγκλημάτων. Διὰ 
τοῦτο βοῶμεν αὐτῇ· Πρέσβευε τῷ 
σῷ Υἱῷ καὶ Θεῷ, τῶν πταισμάτων 
ἄφεσιν δωρήσασθαι, τοῖς προσκυ-
νοῦσιν ἐν πίστει, τὸν ἄχραντον 

τόκον σου. 

Συναπτὴ μικρά καὶ ἡ Ἐκφώνησις 

Σὺ γὰρ εἶ ὁ Βασιλεύς...  

Ἦχος δ'. Ἐπεφάνης σήμερον  

Μαθητὴς γενόμενος τοῦ Θεοῦ 
Λόγου, σὺν τῷ Παύλῳ ἅπασαν, 
ἐφωταγώγησας τὴν γῆν, καὶ τὴν 
ἀχλὺν ἀπεδίωξας, τὸ θεῖον 
γράψας, Χριστοῦ Εὐαγγέλιον. 

Ὁ Οἶκος 

Ὡς ἰατρὸς καὶ μαθητὴς Λουκᾶ 
ἠγαπημένος, μυστικῇ χειρουργίᾳ 

τὰ πάθη τῆς ψυχῆς μου, καὶ τὰ τοῦ 
σώματος ὁμοῦ ἴασαι, καὶ δὸς μοι 
κατὰ πάντα εὐεκτεῖν, καὶ σοῦ τὴν 
παναοίδιμον γηθόμενος γεραίρειν 

πανήγυριν, ὄμβροις τε δακρύων, 
ἀντὶ μύρων τὸ σεπτόν σου καὶ 
πάντιμον σῶμα καταβρέχειν· ὡς 
στήλη γὰρ ζωῆς ἐγγεγραμμένη τῷ 
ναῷ τῷ θαυμαστῷ τῶν Ἀποστόλων 
πᾶσιν ἐκφώνει, καθάπερ καὶ σὺ τὸ 
πρῶτον, τὸ θεῖον γράψας, Χριστοῦ 
Εὐαγγέλιον. 

 

Σ υ ν α ξ ά ρ ι ο ν 

 

Τῇ ΙΗ' τοῦ αὐτοῦ μηνός, Μνήμη 
τοῦ Ἁγίου Ἀποστόλου καὶ Εὐαγγε-
λιστοῦ Λουκᾶ. 

Στίχοι 

«Εἰς Ἐμμαοὺς βλέπειν σε κἂν 
πρὶν εἰργόμην, 

(Λουκᾶς λέγει), τρανῶς σε νῦν 
Χριστὲ βλέπω». 

Ὀγδοάτῃ δεκάτῃ πέρατος βίου 
ἔμμορε Λουκᾶς. 

Τῇ αὐτῇ ἡμέρᾳ, Μνήμη τοῦ 
Ἁγίου Μάρτυρος Μαρίνου τοῦ 
γέροντος. 

Στίχοι 

Γέρων Μαρῖνος ἐξελέγχει γραῦν 
πλάνην, 

Τόλμη νεάζων, καὶ τελειοῦται 
ξίφει. 

Τῇ αὐτῇ ἡμέρᾳ, Μνήμη τοῦ 
Ὁσίου Πατρὸς ἡμῶν Ἰουλιανοῦ τοῦ 
ἐν τῷ Εὐφράτῃ. 

Στίχοι 

Ἐκ τοῦ παρατρέχοντος ὡς ὄναρ 
βίου, 

Ἰουλιανὸς ἄσμενος παρατρέχει. 

Ὁ Ἅγιος Μνάσων ἐπίσκοπος 
Κύπρου, καὶ οἱ Ἅγιοι τεσσαράκο-
ντα παῖδες ξίφει τελειοῦνται. 

Μνήμη τῶν Ἁγίων νεοφανῶν 
Μαρτύρων Γαβριὴλ καὶ Κυρ-
μιδώλη τῶν ἐν Αἰγύπτῳ 
ἀθλησάντων τῷ 1522. 

Ταῖς αὐτῶν ἁγίαις πρεσβείαις, 
ὁ Θεός, ἐλέησον ἡμᾶς. Ἀμήν. 

ΚΑΤΑΒΑΣΙΑΙ 

Ἀνοίξω τὸ στόμα μου…  

Ὠδὴ α΄.  Ἦχος δ΄. 

Ἀνοίξω τὸ στόμα μου καὶ πλη-
ρωθήσεται Πνεύματος, καὶ λόγον 
ἐρεύξομαι, τῇ Βασιλίδι Μητρί, καὶ 
ὀφθήσομαι, φαιδρῶς πανηγυρίζων, 
καὶ ᾄσω γηθόμενος, ταύτης τὰ 
θαύματα.   

ᾠδὴ γ’ 

Τοὺς σοὺς ὑμνολόγους Θε-
οτόκε, ὡς ζῶσα καὶ ἄφθορος πηγή, 
θίασον συγκροτήσαντας πνευμα-
τικὸν στερέωσον, καὶ ἐν τῇ θείᾳ 

δόξῃ σου στεφάνων δόξης ἀξίω-
σον. 

ᾠδὴ δ’ 

Τὴν ἀνεξιχνίαστον θείαν 
βουλήν, τῆς ἐκ τῆς Παρθένου σαρ-
κώσεως, σοῦ τοῦ Ὑψίστου, ὁ 

Προφήτης, Ἀββακούμ, κατανοῶν 
ἐκραύγαζε. Δόξα τῇ δυνάμει σου 
Κύριε.    ᾠδὴ ε’  

Ἐξέστη τὰ σύμπαντα, ἐπὶ τῇ 
θείᾳ δόξῃ σου, σὺ γὰρ ἀπειρόγαμε 
Παρθένε, ἔσχες ἐν μήτρᾳ τὸν ἐπὶ 
πάντων Θεόν, καὶ τέτοκας ἄχρονον 
Υἱόν, πᾶσι τοῖς ὑμνοῦσί σε, σω-
τηρίαν βραβεύοντα. 

ᾠδὴ Ϛ’ 

Τὴν θείαν ταύτην καὶ πάντιμον, 
τελοῦντες ἑορτὴν οἱ θεόφρονες, τῆς 
Θεομήτορος, δεῦτε τὰς χεῖρας κρο-
τήσωμεν, τὸν ἐξ αὐτῆς τεχθέντα 
Θεὸν δοξάζοντες. 

ᾠδὴ ζ’ 

Οὐκ ἐλάτρευσαν, τῇ κτίσει οἱ 
θεόφρονες, παρὰ τὸν κτίσαντα, 
ἀλλὰ πυρὸς ἀπειλήν, ἀνδρείως πα-
τήσαντες, χαίροντες ἔψαλλον, 
Ὑπερύμνητε, ὁ τῶν Πατέρων 
Κύριος, καὶ Θεὸς εὐλογητὸς εἶ. 

ᾠδὴ η’ 

Στίχ. Αἰνοῦμεν, εὐλογοῦμεν, καί 

προσκυνοῦμεν τὸν Κύριον. 

Παῖδας εὐαγεῖς ἐν τῇ καμίνῳ, ὁ 
τόκος τῆς Θεοτόκου διεσώσατο, 
τότε μὲν τυπούμενος, νῦν δὲ ἐνερ-
γούμενος, τὴν οἰκουμένην ἅπασαν, 
ἀγείρει ψάλλουσαν. Τὸν Κύριον 
ὑμνεῖτε τὰ ἔργα, καὶ ὑπερυψοῦτε, 
εἰς πάντας τοὺς αἰῶνας. 

 
Τὴν Θεοτόκον καὶ μητέρα τοῦ φωτὸς...  

Τὴν Θεοτόκον καὶ μητέρα τοῦ 
φωτὸς… 

ΤΙΜΙΩΤΕΡΑ ( Ἦχος δ΄ ) 

Στίχ. Μεγαλύνει ἡ ψυχή μου τὸν 

Κύριον, καὶ ἠγαλλίασε τὸ πνεῦμά 
μου ἐπὶ τῷ Θεῷ τῷ σωτῆρί μου. 

Τὴν Τιμιωτέραν τῶν Χερουβείμ, 
καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ· ἰδοὺ 
γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 

Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 
αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν… 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 
πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν… 

Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-
θὼς ἐλάλησε πρὸς τοὺς πατέρας 

ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 
Καταβασία. ᾨδὴ θ΄ 

Ἅπας γηγενής, σκιρτάτῳ τῷ 
πνεύματι, λαμπαδουχούμενος, πα-
νηγυριζέτω δέ, ἀΰλων Νόων, φύσις 

γεραίρουσα, τὰ ἱερὰ θαυμάσια, τῆς 
Θεομήτορος, καὶ βοάτω. Χαίροις 
παμμακάριστε, Θεοτόκε ἁγνή, ἀει-
πάρθενε. 

Συναπτὴ μικρά καὶ ἡ Ἐκφώνησις 

Ὃτι σὲ αἰνοῦσι πᾶσαι αἱ δυνά-
μεις...  

ΕΞΑΠΟΣΤΕΙΛΑΡΙΑ 

Ἦχος β'. Τοῖς Μαθηταῖς  

Λουκᾶ Χριστοῦ Ἀπόστολε, 
μύστα τῶν ἀπορρήτων, καί των 
ἐθνῶν Διδάσκαλε, μετὰ Παύλου 
τοῦ θείου, καὶ τῆς ἁγνῆς Θεοτόκου, 
ἧς τὴν θείαν εἰκόνα, ἐκ πόθου ἀνι-
στόρησας, ἐκδυσώπει θεόπτα, 

ὑπὲρ ἡμῶν, τῶν μακαριζόντων σε 
καὶ τιμώντων, τὴν ἱεράν σου κοίμη-
σιν, Πάνσοφε μυστολέκτα. 

Θεοτοκίον 

Ἦχος β'.  Τοῖς Μαθηταῖς  

Δέσποινα πάντων Ἄνασσα, 
πρόφθασον ἐν κινδύνοις, πρόφθα-
σον ἐν ταῖς θλίψεσι, πάρεσο ἐν 
ἀνάγκαις, τῆς τελευταίας ἡμέρας, 
μὴ Σατὰν ἡμᾶς λάβῃ, μὴ ᾍδης, μὴ 
ἀπώλεια· ἀλλὰ τῷ τοῦ Υἱοῦ σου, 

τότε φρικτῷ, ἀνευθύνως βήματι 
παραστῶμεν· ὡς Θεομήτωρ γὰρ 
ἁγνή, ὅσα θέλεις ἀνύεις. 

ΑΙΝΟΙ.  Ἦχος δ΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 
Θεῷ. 

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ. 

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ. 

Ἦχος δ́. Ὡς γενναῖον ἐν Μάρτυσιν. 

Ὡς τοῦ Παύλου συνέκδημος, 
τὴν τοῦ Πνεύματος ἔλλαμψιν, προ-
φανῶς κεκλήρωσαι Λουκᾶ ἔνδοξε, 
ὅθεν τῷ κόσμῳ ἀπήστραψας, ὡς 
θεῖος Ἀπόστολος, ἀληθείας φωτι-

σμόν, καὶ τοῦ ψεύδους διέλυσας 
τὴν σκοτόμαιναν, καὶ υἱοὺς τοῦ 
φωτὸς τοῦ ἀπροσίτου, ἀπειργάσω 
μυστολέκτα, τοὺς δεξαμένους τὸν 
λόγον σου. 

Στίχ. Αἰνεῖτε αὐτὸν ἐν ἤχῳ σάλ-

πιγγος , αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Ὥσπερ κάλαμος ἔνθεος, ἡ θεό-
πνευστος γλῶσσά σου, τὸ τῆς νέας 
χάριτος Εὐαγγέλιον, καὶ τὰ λα-

μπρὰ κατορθώματα, τῶν συναπο-
στόλων σου, διεχάραζε σοφῶς, ἐν 
δυσὶ Λουκᾶ τεύχεσιν ἃ κατέχουσα, 
οἷα δίκρουνον βρύσιν ἀφθαρσίας, 
τοῦ Χριστοῦ ἡ Ἐκκλησία, χαρμο-
νικῶς μεγαλύνει σε. 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 
καὶ ὀργάνῳ. 

Ὡς νεφέλην οὐράνιον, ζωῆς 
ὕδωρ ὑέτισας, τοῖς τῇ πλάνῃ 

ἔνδοξε ὑποκύψασιν, οὓς ἐκκαθά-
ρας τοῖς λόγοις σου, ὡς δῶρον 
εὐπρόσδεκτον, καὶ ὀψώνιον τερ-
πνόν, τῷ Χριστῷ προσενήνοχας· ὃν 
ἱκέτευε, ἐκ φθορᾶς καὶ κινδύνων 
λυτρωθῆναι, τοὺς ἐν πίστει ἐκτε-
λοῦντας, Λουκᾶ τὴν πάνσεπτον 
μνήμην σου. 

Στίχ. Αἰνεῖτε αὐτὸν ἐν κυμβά-

λοις εὐήχοις, αἰνεῖτε αὐτὸν ἐν κυμ-
βάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον. 

Ὡς αὐτόπτης καὶ μέτοχος, κλη-
ρονόμος καὶ σύμφυτος, βασιλείας 
ἔνδοξε ἧς ἐκήρυξας, τῶν σῶν κα-
μάτων τὰ ἔπαθλα, καὶ τὴν ἀνταπό-
δοσιν, τῶν ἀγώνων σου Λουκᾶ, 
ἀποδρέπῃ θεούμενος ταῖς μεθέ-
ξεσι, τοῦ ἀΰλου φωτὸς τῆς θεαρ-

χίας, ἣν ἱκέτευε ἀλήκτως, ὑπὲρ 
ἡμῶν τῶν τιμώντων σε. 

Δόξα Πατρί... Ἦχος πλ. δ'  

Δαυϊτικῶς συνελθόντες οἱ Πι-
στοὶ ἐν ᾄσμασι, τῷ μυστικῷ ῥήτορι 
τοῦ Λόγου, Λουκᾷ ἐκβοήσωμεν· Ἡ 
γλῶσσά σου κάλαμος γραμματέως 
ἐδείχθη, Χριστοῦ τοῦ ὀξυγράφου, 
ὡραΐζουσα τὰς ὄψεις, πρὸς τὴν 
γνῶσιν τῶν ἐθνῶν, τῆς θείας ἐπι-
γνώσεως, ἐν ᾗ ἀνεκήρυξας τὸ 
Εὐαγγέλιον, καὶ τῶν συναπο-

στόλων σου τὰς Πράξεις συνε-
γράψω. Διὸ παριστάμενος τῇ 
Τριάδι καὶ Θεῷ, πρέσβευε ὑπὲρ 
τῶν ψυχῶν ἡμῶν. 

Καὶ νῦν. Θεοτοκίον. 

Τὰ οὐράνια ὑμνεῖ σε κεχαριτω-
μένη Μῆτερ ἀνύμφευτε, καὶ ἡμεῖς 
δοξολογοῦμεν, τὴν ἀνεξιχνίαστόν 
σου γέννησιν, Θεοτόκε πρέσβευε, 
σωθῆναι τὰς ψυχὰς ἡμῶν.  

Δοξολογία Μεγάλη.   

Ἦχος πλ. δ΄ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 

εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 

σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 
ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 
Κύριε, ἐλέησόν με, ἴασαι τὴν ψυχήν 
μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 

Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς. 
Ἀπολυτίκιον.  

Ἦχος δ́. Ταχὺ προκατάλαβε. 

Ἀκέστωρ σοφώτατος ἱερομύστα 
Λουκᾶ, ζωγράφος πανάριστος τῆς 
Θεοτόκου Μητρός, ἐδείχθης Ἀπό-
στολε, ἔγραψας μάκαρ λόγους, διὰ 

Πνεύματος θείου, ἔδωκας ἐννοῆσαι 
συγκατάβασιν ἄκραν, Χριστοῦ τῆς 
παρουσίας, διὸ πρέσβευε σωθῆναι 
ἡμᾶς. 

  

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

ΑΝΤΙΦΩΝΑ ( τῆς ἑορτῆς) 

Ἀντίφωνον Α΄ 

Ἦχος β́. 

Στίχ.Εὐλόγει ἡ ψυχή μου, τὸν 
Κύριον, καὶ πάντα τὰ ἐντός μου τὸ 
ὄνομα τὸ ἅγιον αὐτοῦ. 

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ.Εὐλόγει, ἡ ψυχή μου, τὸν 
Κύριον, καὶ μὴ ἐπιλανθάνου πάσας 
τὰς ἀνταποδόσεις αὐτοῦ. 

Ταῖς πρεσβείαις τῆς Θε-
οτόκου… 

Στίχ. Κύριος ἐν τῷ οὐρανῷ 
ἡτοίμασε τὸν θρόνον αὐτοῦ, καὶ ἡ 
βασιλεία αὐτοῦ πάντων δεσπόζει. 

Ταῖς πρεσβείαις τῆς Θε-
οτόκου… 

Στίχ. Εὐλογεῖτε τὸν Κύριον, 
πάντα τὰ ἔργα αὐτοῦ, ἐν παντὶ 
τόπῳ τῆς δεσποτείας αὐτοῦ. 

Ταῖς πρεσβείαις τῆς Θε-
οτόκου… 

Δόξα Πατρί…Καὶ νῦν. 

Ταῖς πρεσβείαις τῆς Θε-
οτόκου… 

Ἀντίφωνον Β΄. Ἦχος β́. 

Στίχ. Αἴνει, ἡ ψυχή μου τὸν 

Κύριον, αἰνέσω Κύριον ἐν τῇ ζωῇ 
μου ψαλῶ τῷ Θεῷ μου ἕως 
ὑπάρχω. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ.  Μακάριος, οὗ ὁ Θεὸς 

Ἰακὼβ βοηθὸς αὐτοῦ, ἡ ἐλπὶς 
αὐτοῦ ἐπὶ Κύριον τὸν Θεὸν αὐτοῦ. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ. Τὸν ποιήσαντα τὸν 

οὐρανὸν καὶ τὴν γῆν, τὴν θάλασσαν 
καὶ πάντα τὰ ἐν αὐτοῖς· 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ.. Βασιλεύσει Κύριος εἰς τὸν 

αἰῶνα, ὁ Θεός σου, Σιών, εἰς γε-
νεὰν καὶ γενεάν. 

Σῶσον, ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Δόξα Πατρὶ… Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 

σωτηρίαν, σαρκωθῆναι ἐκ τῆς 
ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 

τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον Γ’ 

Εἰς πᾶσαν τὴν γῆν ἐξῆλθεν ὁ 
φθόγγος αὐτοῦ, καὶ εἰς τὰ πέρατα 
τῆς οἰκουμένης τὰ ῥήματα αὐτοῦ. 

Ἀπολυτίκιον.  

Ἦχος δ́. Ταχὺ προκατάλαβε. 

Ἀκέστωρ σοφώτατος ἱερομύστα 
Λουκᾶ, ζωγράφος πανάριστος τῆς 
Θεοτόκου Μητρός, ἐδείχθης Ἀπό-
στολε, ἔγραψας μάκαρ λόγους, διὰ 
Πνεύματος θείου, ἔδωκας ἐννοῆσαι 
συγκατάβασιν ἄκραν, Χριστοῦ τῆς 
παρουσίας, διὸ πρέσβευε σωθῆναι 
ἡμᾶς. 

Μικρὰ Εἴσοδος. 

Εἰσοδικὸν 

Δεῦτε προσκυνήσωμεν καὶ 
προσπέσωμεν Χριστῷ, σῶσον ἡμᾶς 
Υἱὲ Θεοῦ ὁ ἐν Ἁγίοις θαυμαστός,, ( 
ὁ β΄ χορὸς) ψάλλοντάς σοι, Ἀλλη-

λούϊα. 
Ἀπολυτίκιον.  

Ἦχος δ́. Ταχὺ προκατάλαβε. 

Ἀκέστωρ σοφώτατος ἱερομύστα 
Λουκᾶ, ζωγράφος πανάριστος τῆς 
Θεοτόκου Μητρός, ἐδείχθης Ἀπό-

στολε, ἔγραψας μάκαρ λόγους, διὰ 
Πνεύματος θείου, ἔδωκας ἐννοῆσαι 
συγκατάβασιν ἄκραν, Χριστοῦ τῆς 
παρουσίας, διὸ πρέσβευε σωθῆναι 
ἡμᾶς. 

Ἕτερον.  

Ἦχος πλ. ά, Τὸν Συνάναρχον Λόγον. 

Ἰατρὸς ἀνεδείχθης ψυχῆς καὶ 
σώματος, ὡς Μαθητὴς τοῦ Σω-
τῆρος Λουκᾶ Ἀπόστολε· ὅθεν πά-
ρεχε ἀεὶ τὴν σὴν ἀντίληψιν, τοῖς 

προσιοῦσιν ἰατροῖς τῇ πρεσβείᾳ 
σου σοφέ, ὡς ἔχων πλουσίαν χάριν, 
καὶ ἐκδυσώπει ἀπαύστως, ἡμῖν δι-
δόναι θεῖον ἔλεος. 

Ἀπολυτίκιον τοῦ Ναοῦ 

Κοντάκιον . Ἦχος β' 

Προστασία τῶν Χριστιανῶν 
ἀκαταίσχυντε, μεσιτεία πρὸς τὸν 
Ποιητὴν ἀμετάθετε, μὴ παρίδῃς 
ἁμαρτωλῶν δεήσεων φωνάς, ἀλλὰ 
πρόφθασον, ὡς ἀγαθή, εἰς τὴν 
βοήθειαν ἡμῶν, τῶν πιστῶς κραυ-
γαζόντων σοι. Τάχυνον εἰς πρε-
σβείαν, καὶ σπεῦσον εἰς ἱκεσίαν, ἡ 

προστατεύουσα ἀεί, Θεοτόκε, τῶν 
τιμώντων σε.  

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  γ΄  

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  

Ἀπόστολος τοῦ  

Ἁγίου Ἀποστόλου καὶ Εὐαγγελιστοῦ 

Λουκᾶ. 

Προκείμενον ἦχος πλ.δ ΄ 

 Εἰς πᾶσαν τὴν γῆν ἐξῆλθεν ὁ 
φθόγγος αὐτοῦ. 

Στίχ. Οἱ  οὐρανοί  διηγοῦνται 

δόξαν Θεοῦ. 

Πρὸς Κολασσαεῖς  Ἐπιστολῆς 
Παύλου τὸ Ἀνάγνωσμα.4:5-11, 14-18 

Ἀδελφοί, ἐν σοφίᾳ περιπατεῖτε 
πρὸς τοὺς ἔξω, τὸν καιρὸν ἐξαγο-
ραζόμενοι. Ὁ λόγος ὑμῶν πάντοτε 

ἐν χάριτι, ἅλατι ἠρτυμένος, εἰδέναι 
πῶς δεῖ ὑμᾶς ἑνὶ ἑκάστῳ ἀπο-
κρίνεσθαι. Τὰ κατ᾿ ἐμὲ πάντα 
γνωρίσει ὑμῖν Τυχικὸς ὁ ἀγαπητὸς 

ἀδελφὸς καὶ πιστὸς διάκονος καὶ 
σύνδουλος ἐν Κυρίῳ, ὃν ἔπεμψα 
πρὸς ὑμᾶς εἰς αὐτὸ τοῦτο, ἵνα γνῷ 
τὰ περὶ ὑμῶν καὶ παρακαλέσῃ τὰς 
καρδίας ὑμῶν, σὺν ̓Ονησίμῳ τῷ πι-
στῷ καὶ ἀγαπητῷ ἀδελφῷ, ὅς ἐστιν 
ἐξ ὑμῶν· πάντα ὑμῖν γνωριοῦσι τὰ 
ὧδε. Ἀσπάζεται ὑμᾶς Ἀρίσταρχος 

ὁ συναιχμαλωτός μου, καὶ Μᾶρκος 
ὁ ἀνεψιὸς Βαρνάβα περὶ οὗ 
ἐλάβετε ἐντολάς· ἐὰν ἔλθῃ πρὸς 
ὑμᾶς, δέξασθε αὐτόν, καὶ ᾿Ιησοῦς ὁ 
λεγόμενος ᾿Ιοῦστος, οἱ ὄντες ἐκ πε-
ριτομῆς, οὗτοι μόνοι συνεργοὶ εἰς 
τὴν βασιλείαν τοῦ Θεοῦ, οἵτινες 
ἐγενήθησάν μοι παρηγορία. 

Ἀσπάζεται ὑμᾶς Λουκᾶς ὁ ἰατρὸς 
ὁ ἀγαπητὸς καὶ Δημᾶς. Ἀσπάσα-
σθε τοὺς ἐν Λαοδικείᾳ ἀδελφοὺς 
καὶ Νυμφᾶν καὶ τὴν κατ᾿ οἶκον 
αὐτοῦ ἐκκλησίαν· καὶ ὅταν ἀνα-
γνωσθῇ παρ᾿ ὑμῖν ἡ ἐπιστολή, 
ποιήσατε ἵνα καὶ ἐν τῇ Λαοδικέων 
ἐκκλησίᾳ ἀναγνωσθῇ, καὶ τὴν ἐκ 

Λαοδικείας ἵνα καὶ ὑμεῖς ἀνα-
γνῶτε. Καὶ εἴπατε ᾿Αρχίππῳ· 
βλέπε τὴν διακονίαν ἣν παρέλαβες 
ἐν Κυρίῳ, ἵνα αὐτὴν πληροῖς. ῾Ο 
ἀσπασμὸς τῇ ἐμῇ χειρὶ Παύλου. 
Μνημονεύετέ μου τῶν δεσμῶν. ῾Η 
χάρις μεθ᾿ ὑμῶν· ἀμήν.  

Ἀλληλούϊα. (γ΄) Ἦχος α΄. 

Ἐξομολογήσονται οἱ οὐρανοὶ τὰ 
θαυμάσιά σου, Κύριε. 

Στίχ. Ὁ Θεὸς ἐνδοξαζόμενος ἐν 

βουλῇ ἁγίων.  

Εὐαγγέλιον  

Ἐκ τοῦ κατὰ Λουκᾶν(Λουκ. ι΄ 16-21)· 

(βλέπε 8 Νοεμβρίου) 

Δόξα σοι, Κύριε, δόξα σοι. 
 Καὶ καθεξῆς ἡ Θεία Λειτουργία τοῦ Ἱε-

ροῦ Χρυσοστόμου 

Εἰς τό᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 
μητέρα τοῦ Θεοῦ ἡμῶν. Τὴν τιμιω-
τέραν τῶν Χερουβεὶμ καὶ ἐνδο-
ξοτέραν ἀσυγκρίτως τῶν Σερα-

φείμ, τὴν ἀδιαφθόρως Θεὸν Λόγον 
τεκοῦσαν, τὴν ὄντως Θεοτόκον, σὲ 
μεγαλύνομεν. 

Κοινωνικόν.ἦχος πλ. α΄ 

Εἰς πᾶσαν την γῆν ἐξῆλθεν ὁ 
φθόγγος αὐτοῦ, καὶ εἰς τα πέρατα 
τῆς οἰκουμένης ταὰ ρήματα αὐτοῦ.  

ἦχος β’  

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 

Τριάδα προσκυνοῦντες, αὕτη γὰρ 
ἡμᾶς ἔσωσεν.  

Ἀμὴν ἀμὴν ἀμὴν, εἰς ἄφεσιν 
ἀμαρτιῶν καὶ εἰς ζωὴν τὴν αἰώνιον. 

Πληρωθήτω τὸ στόμα ἡμῶν 
αἰνέσεώς Κύριε, ὅπως ὑμνήσωμεν 
τὴν δόξαν σου, ὅτι ἠξίωσας ἡμᾶς 
τῶν ἁγίων σου μετασχεῖν μυστη-
ρίων· τήρησον ἡμᾶς ἐν τῷ σῷ 

ἁγιασμῷ, ὅλην τὴν ἡμέραν μελετᾶν 
τὴν δικαιοσύνην σου. Ἀλληλούϊα, 
ἀλληλούϊα, ἀλληλούϊα. 

ἦχος β΄ 

Εἴη τὸ ὄνομα Κυρίου εὐλογη-
μένον ἀπό τοῦ νῦν καὶ ἕως τοῦ 
αἰῶνος. (τρὶς) 

Ἀπόλυσις 

 

 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 

 

 

 

 

 

 

 

 


